
Transcription du poeme

TexteSe j’ay failly grace en viens demander
Te suppliant ne me plus gourmander

Par ta rigueur, veu que je suis a toy

En corps et biens et te prometz ma foy
Que ton plaisir tu me peulx commander
Puis que mon cas t’ay faict recommander
Si humblement et oultre te mander

Que j’ay eu tort pour dieu pardonnes moy
Se j’ay failly

Tout fors la mort se peult bien amender
Parquoy sans point avec toy marchander
Ne m’enquerir la facon ny en quoy

Tu le vouldras sans y faillir d’'un doy

A ton seul mot j'offre de 'amender

Se j’ay failly

